
ALLAH, ƆDOMFOƆ, MMƆBORƆ HUNUFOƆ NO DIN MU 
 

Ɛfiada Nyamesɛm: Ayewohomumͻ Bosome da a ɛtͻ so 29, wͻ afe 2014 
(Summary of Friday sermon – 29th August, 2014 – Ashanti Twi Translation) 

 

JALSA SALANA HO BOTAEƐ 
  

 Wͻ suratul Fatihah akyi no, Huzur de Jalsa Salana Uk 2014 no too dwa ɛfiri sɛ Efiada 
Nyamesɛmka no nso ɛka Jalsa Salana no ho, wͻ Efiada nsɛmka no a atwa mu no, Huzur kaa 
sɛ ͻde Jalsa Salana ho mfasoͻ bebree ɛtoo dwa, a ebi ne sɛ wobɛnya ɛsom mu nimdeɛ na 
wanya honhom mu mpuntuo. Jalsa Salana no ma yɛn akwanya ma yɛbɛn ateneneefoͻ na ɛma 
yɛnya honhom mu mpuntuo, yɛn Ahmadiyyafoͻ ahyɛ bͻ sɛ aberɛ biara no yɛbɛfa gyidie wͻ 
ewiase apɛdeɛ nyinaa so na Jalsa Salana yɛ akwanya kɛseɛ paa a yɛbɛtumi de saa bͻhyɛ yi 
ayɛ edwuma wͻ ne kwan so, Jalsa Salana no nso ma yɛn akwanya ma yɛde yɛn ho hyɛ 
Nyankopͻn nkaakaeɛ mu, wͻ Jalsa Salana mmerɛ mu no, ɛwͻsɛ yɛma yɛn adwene kͻ asͻreyͻ 
so yie paa sɛdeɛ Nyankopͻn aka no: “Na Maammͻ Gyinn ne nnipa hwee ho ka sɛ wͻnsom 
Me. (51:57) 
 Ɛno nti, ɛwͻsɛ obi biara a ͻbaa Jalsa Salana no bi sɛ ͻyɛ ͻhͻhoͻ anasɛ ͻwͻ dwumadie 
wͻ hͻ no ɛfa saa kwan wei so de bɛn Nyankopͻn, ɛnyɛ saa a, sɛ wobɛtwa kwan tentenee na 
waba saa nhyiamu a ɛte sei no, mfasoͻ biara nni so, nokorɛ ne sɛ, asodie kɛseɛ paa egyina 
adwumayɛfoͻ no so sɛ enni sɛ wͻhyɛ ahͻhoͻ no nkoaa wͻ Jalsa Salana no ase na mmom 
ɛwͻsɛ wͻsan nso etie Jalsa Salana dwumadie ne nsɛmka no a ɛre kͻ soͻ no sɛdeɛ ɛbɛyɛ a 
wͻbɛnya mfasoͻ afiri mu, ɛyɛ nhyɛ de ma yɛn sɛ yɛte aseɛ sɛ saa Jalsa Salana nna mmiɛnsa 
yi ɛ akwanya paa ma yɛn sɛ yɛde saa dwumadie yi nyinaa bɛyɛ edwuma sɛdeɛ ɛbɛyɛ a 
yɛbɛnya mpuntuo wͻ yɛn gyidie mu. 
 Bͻhyɛ Mɛsai no kaa sɛ: “m’akyidifoͻ kronkron no, aberɛ biara wͻn akoma ɛre 
hwehwɛ dankwaama, wei ɛkyerɛ sɛ aberɛ biara no akyidifoͻ kronkron no wͻpere sɛ wͻbɛnya 
akyedeɛ a ɛwͻ soro paa ɛne sɛ Nyankopͻn nkyɛn anigyie. Ehia paa sɛ ɛwͻsɛ yɛde yɛn honam 
dua ɛbͻ mmͻden paa sɛ yɛde saa anisuadehunu yi bɛyɛ edwuma wͻ yɛn abrabͻ mu na afei 
nso mo berɛ mo ho ase de ma Nyankopͻn sɛdeɛ ɛbɛyɛ a mo bɛnya mmoa de anya saa 
gyinaberɛ yi, O Allah, fa Wo mmͻburohunu ne Wo nhyira no kyerɛ yɛn kwan tenenee no, fa 
Wo dͻ no hyɛ m’akoma so ma sɛdeɛ ɛbɛyɛ a m’anamon biara bɛyɛ akwankyerɛ de ama me 
aba Wo nkyɛn. 
 Nyankopͻn a Ɔkrͻn no akyerɛ yɛn kwan bebree a yɛbɛfa so de abͻ yɛn mu ase ama no, 
Bͻhyɛ Mɛsia no kaa sɛ obi ntumi nnya gyidie gyinapɛn a ɛwͻ soro paa gyesɛ na afei nso 
kͻpem sɛ obi mmfane n’ahotͻ wͻ ne nua bi deɛ so, ͻka sɛ ɛwͻsɛ obi nya ne nua bi ateetee no 
nka te sɛ ne deɛ. 
 Huzur ɛtwee adwene gyinaa so fa suban gyinaberɛ a ɛwͻsɛ yɛnyinara yɛbͻ mmͻden sɛ 
yɛbɛnya, ehia paa sɛ yɛde yɛn ho ahoahoa ɛto baabi na yɛtu mpͻn wͻ nokorɛdie mu. Sɛ obi 
pɛsɛ onya nhyira wͻ aberɛ a nipa no akͻ Jalsa Salana dea, ɛwͻsɛ obu n’ani gu basabasayͻ 
ɛne ntawantawa biara a ɛda ͻne Ahmadiyyani ntamu, Huzur kaa sɛ yɛntesɛ Muslimfoͻ no bi 
a wͻnom nni akwankyerɛ papa no na wͻwͻ akandifoͻ a wͻyͻ basabasa na wͻkeka de kyerɛ 
wͻn akyidifoͻ sɛ wͻnom nkum wͻn a wͻn ho nni asɛm. Ɛwͻsɛ yɛbͻ mpaeɛ de ma saa 
Muslimfoͻ yi sɛ sɛ wͻnom bɛseɛ Islam din no deɛ, nka wͻnom bɛnya akwankyerɛ aba 
nkyerɛkyerɛ krogyee no ho na wͻde Islam ahoͻfɛ no ato dwa wͻ ewiase afanan nyinaa mu, 
Kͻmhyɛni Kronkron no kaa sɛ ogyidini paa ne deɛ ne nsamu ne n’anumu no, onipa biara 
ɛnya ahotͻ. 

Afei Huzur kenkanee saa kyɛfa a edidisoͻ yi: “Mone nnipa a modi mu a wͻayi mo asi 
hͻ ama adasamma yiedie, mo na mokyerɛkyerɛ deɛ ɛyɛ papa na mo bra bͻne, na mogye 
Allah die.”(3:111) 
 Huzur de pɛ too dwa sɛ Muslimfoͻ a ɛwͻ ewiase yi mu bɛte saa Islam nkyerɛkyerɛ 
krogyee yi ase, ͻkaa sɛ kͻpem mmerɛ a Muslimfoͻ akandifoͻ no bɛpo Bͻhyɛ Mɛsia no ato 
mu no, ɛyɛ nhyɛ de ma Ahmadiyyani biara sɛ ͻde Islam nkyerɛkyerɛ krogyee no to ewiase 
nyinaa anim.Huzur kaa sɛ ehia paa sɛ yɛbɛhwɛ wͻn a wͻnni bi wͻ yɛn mu, nyɛ sɛ yɛbɛyɛ 
wͻn mmoa na mmom sɛ yɛbɛte wei ase sɛ ɛyɛ wͻn asɛdeɛ a Nyankopͻn de ama wͻn, wͻ 
kwan wei so no, Huzur de nhwehwɛmu bi a ɛkͻͻ so nansa yi ara too dwa a akyerɛ sɛ ɛsom 
nndwumakuo na ɛbͻ afͻreɛ paa wͻ wiase yi mu, na wͻ ɛsom akuokuo no mu no, ɛyɛ 
Muslimfoͻ kuo no paa na ɛbͻ afͻreɛ. 
 Jalsa Salana ɛyɛ nhyiamu bi a ɛwͻsɛ yɛhwehwɛ ahotͻ de ma afoforͻ na ɛnam nipa 
dodoͻ a ahyia wͻ bea ketewa bi no nti, mfatoho bebree esisi sɛ obi de ͻdͻ de ne ho bɛbͻ 
afͻreɛ de ama afoforͻ, mpo wͻ ͻno ahotͻ so. Ne sɛso bi no, ɛwͻsɛ obi to ahomasoͻ nyinaa 
eguo na ͻfa ahobraseɛ suban, nokorɛdie, sɛ wobɛka nokorɛ na wobɛdi pɛpɛɛpɛyͻ no ɛwͻsɛ 
edi wo anim wͻ wo dwumadie nyinara mu, mpo sɛ wobɛdi adanseɛ atia wo dͻfo mpo a. 
Bͻnefakyɛ ɛne abotare yɛ suban bi a ɛwͻsɛ Ahmadiyyani biara de di dwuma, nkyerɛkyerɛ 
soronko na edi mu a Kuran Kronkron no akyerɛkyerɛ no enni sɛso biara wͻ nwoma biara 
mu. 
 Aberɛ a wͻn a wͻaba Jalsa Salana yi de saa suban a ɛwͻsoro yi bɛyɛ edwuma no, 
asetena fɛɛfɛ ɛbɛtͻdwa a ɛtwetwe nkurͻfoͻ ɛba Ahmadiyya mu, Huzur kaa sɛ nkurͻfuo 
bebree bɛwͻ nipa dͻm no mu a wͻnom ayɛ nhwɛsoͻ de ama afoforͻ sɛ wͻbɛgye Ahmadiyya 
no ato mu, sɛ nkurͻfoͻ firi ewiase afanan nyinaa ɛtwerɛ krataa fa wͻn honhom mu atenka 
nkͻsoͻ wͻ Jalsa Salana. Wͻtae de wͻn anwanwasɛm fa sɛdeɛ nipa no etumi bͻ dͻmpem wͻ 
asomdwoeɛ mu, wͻ Germany Jalsa Salana a wͻyͻͻ no bosme mmienu atwa mu no, awarefoͻ 
bi a wͻnnyɛ Muslimfoͻ a na wͻwͻ nteaseɛ bͻne fa Islam ho no ɛbaa Jalsa Salana no bi wͻ 
saa adwene no mu, na mmom wͻnyaa atenka ne anigyie soronko koraa wͻ dwumadie no ase 
na ɛnam so maa wͻgyee Ahmadiyya ɛtoo mu ɛyɛɛ Bait. 
 Huzur twee adwumayɛfoͻ no adwene egyinaa so sɛ ɛnam wͻn suban soronko ɛne wͻn 
dwumadie nti no, wͻnom ɛre yɛ Nyamesɛm a yɛnfa y’ano nka, nanso ne yiediemu no, 
ͻhͻhoͻ biara (barima, ͻbaa, akwadaa) a waba Jalsa Salana no ɛre yɛ Jalsa a yɛnfa y’ano nka. 
Saa suban yi a yɛda no adi wͻ Jalsa berͻ yi mu no ɛwͻsɛ ɛyɛ afebͻͻ mmom ɛwͻsɛ obi biara 
ɛbͻ mmͻden sɛ ͻde nsesaeɛ afebͻͻ soronko bɛba no mu, Huzur egyinaa so de too jamaat no 
sɛ yɛbɛka ‘salaam’ de akyerɛ yɛn ho yɛn ho, salaam ɛka no bɛtumi ayɛ akwanya ama yɛde 
asomdwoeɛ aba ewiase yi mu, adwene pͻ no ne sɛ ɛwͻsɛ yɛka salaam de kyerɛ obiara (nyɛ 
wo ayͻnkofoͻ ɛne wo nuanom nkoaa) wͻ adwene kann ne ͻdͻ mu. 
 Awieɛ mu no, Huzur ɛtwee wͻn a wͻbaa Jalsa Salana no adwene egyinaa y’ahoboaboa 
ho, mmarima a wͻne wͻn mma a wͻwͻ mfie nson ana mmorosoͻ no, ɛwͻsɛ wͻka marquee 
(bea a wͻda) no mu na wͻtie Jalsa Salana wͻ aberɛ a wͻnom bɛnenam abͻntene, na ɛma 
basabasayͻ ɛba, ne sɛso no, maamefoͻ no nso a wͻwͻ nkwadaa no enni sɛ wͻdi nkͻmͻ wͻ 
aberɛ a dwumadie anaa nsɛmka no re kͻ so na wͻbͻ mmͻden biara sɛ wͻbɛtie nsɛmka no 
nyinaa. Ɛwɛsɛ yɛtie nsɛmkafoͻ no nyinaa na mma yɛn nyiyi nsɛmkafoͻ no na yɛntie ebinom 
na yɛgyae afoforͻ no, efirisɛ nsɛmka no nyinara nimdeɛ wͻ emu paa. Ɛwͻsɛ edwumayɛfoͻ 
no nso di wͻn dwuma na yɛsrɛ wͻn a waba no nso sɛ wͻbɛnya aso ama adwumayɛfoͻ no, 
mpo sɛ wͻnom mfie ɛwͻ fɛm sene wo deɛ mpo a, ne titire wͻ aberɛ a ɛdͻm no adͻͻso, ɛwͻsɛ 
yɛkyerɛ abotare na fa nhwɛsoͻ anidie soronko ɛto dwa, obiara, adwumayɛfoͻ ka ho ɛhwɛ 

banbͻ so, enti ɛwͻsɛ obiara ɛhwɛ bea a ͻte yie na fa suban fi biara a obi bɛda no adi akyerɛ 
wo no kͻdan mpaninfoͻ. 
 Yɛsrɛ Nyankopͻn sɛ Ɔbɛdom yɛn ama yɛanya nhyira a ɛwͻ saa nhyiamu yi mu, 
Ameen. 

